
Numri i lëndës: 2018:067924 

Datë: 02.02.2023 

Numri i dokumentit:     03935784 

 

P.nr.7/18 

 

NË EMËR TË POPULLIT 

 

 

GJYKATA THEMELORE FERIZAJ-DEGA KAÇANIK, Departamenti I Përgjithshem, 

Divizioni Penal, Gjyqtarja  Zajrete Muhaxheri me pjesemarrjen e sekretares juridike Indira 

Beqa,  në lëndën penale ndaj të pandehurit, B. G. nga fshati ..., Komuna Kaçanik, të akuzuar 

për veprën  penale në bashkryerje, Keqpërdorim I besimit  nga neni 342 par.1  të KPK-së, dhe 

veprës penale, Sulmi nga neni 187 par.1 të KPK-së,  sipas aktakuzës së Prokurorisë Themelore 

në Ferizaj PP/II.nr.1596-1/17 të datës 28.12.2017, pas mbajtjes së shqyrtimit gjyqësor publik, 

më datë 12.01.2023 në prezencë të Prokurorit të Shtetit Mimoza Syla-Hyseni dhe të pandehurit,  

më datë 17.01.2023 mori dhe shpalli,  ndërsa me datë 01.02.2023 perpiloi këtë: 

 

A K T GJ Y K I M 

 

 

I  pandehuri B.G nga fsh...-Kaçanik, i  lindur më ...,   nga i ati  E... dhe e ëma P...,  e gjinisë 

K..., shqiptar , shtetas i Republikës së Kosovës, i  pa martuar,  ka të kryer shkollën e mesme , I 

pa punë,  i gjendjes së  dobët  ekonomike,  mbrohet në liri, me numër personal: ... 

 

 

ËSHTË FAJTOR 

 

 



 Numri i lëndës: 2018:067924 
 Datë: 02.02.2023 
 Numri i dokumentit: 03935784 
 

2 (8)  

   
2
0
1
8
:0
6
7
9
2
5

 

I.Sepse me dt. 05.08.2017 rreth orës 18:00 në fsh. Nikaj, Kacanik, konkretisht në 

vendpunishtën e Kompanisë “... “ , i pandehuri duke qene në cilësinë e rojës fizike në 

kompaninë “... “ , gjatë kujdesit për interesat pasurore të dëmtuarës, nuk i ka përmbushur 

detyrimet e tij ,me qëllim që vetes t’i sjell dobi pasurore të kundërligjshme apo t’i shkaktojë 

dëm personit interesat pasurore të cilit ai i përfaqëson ose pasuria e të cilit është nën kujdesin e 

tij, ashtu që i njëjti kishte marrë naftë nga makineritë e kompanisë “...”, dhe ate gjithsej 5 

bidonë, ,ku pas sekuestrimit të naftës nga policia, e njëjta i  është kthyer përfaqësuesit të të 

dëmtuarës.  

 

Me këtë veprim,  i pandehuri ka kryer veprën penale,  Keqpërdorim i besimit  nga neni 342   

par.1    të KPRK-së. 

 

II. Me datë, kohë dhe vend të përshkruar si në dispozitivin e kësaj aktakuze, për shkak të një 

mosmarrëveshje të atqastshme në mes të pandehurit dhe të dëmtuarit F.D, për shkak se të 

dëmtuarin e kishte zënë duke marrë naftë nga makineria e Kompanise “... “ i pandehuri me 

dashje e ka përdorur forcën ndaj të dëmtuarit duke e goditur me grusht në kokë.  

 

Me këtë veprim,  i pandehuri ka kryer veprën penale,  Sulmi  nga neni 184   par.1    të KPRK-

së. 

 

Prandaj gjykata në bazë të nenit 2,3,41,46,47,73,74,75 par.1 nënpar.1.3 të KPRK-së,  dhe nenit 

359,360,361 dhe 365 të KPP-së,  e  

 

 

GJ Y K O N  

 

 

Për veprën penale si në pikën I të dispozitivit me dënim me gjobë në shumë prej 150.00 € ( 

njëqind e pesedhjetë euro) dhe dënim me burgim ne kohëzgjatje prej 60 (gjashtëdhjetë ditësh). 

Dënimi me burgim,  konfor nenit 47 të KPK-së, I zëvendesohet me dënim me gjobë në shumë 

prej 350.00 € ( treqind e pesëdhjetë euro). 

Për veprën penale si në pikën II të dispozitivit të aktakuzës, me dënim me gjobë në shumë prej 

450.00 € . 

Konfor nenit 80 par.2 nenpar.2.4 te KPRK-se, te pandehurit I shqiptohet dënimi unik me gjobë 

në shumë prej 950.00 €. 

I pandehuri është i  obliguar që denimin  me gjobë t’a paguajë  brenda afatit prej 4 muajve  pasi 

që ky aktgjykim të merr formën e prerë dhe ate në 4 këste. 

Nëse i pandehuri nuk e paguan gjobën , gjykata do t’a zevendesoje dënimin me gjobë me dënim 

me burgim duke llogaritur shumen prej 20 € për çdo ditë burgu.   

Detyrohet i pandehuri që në emër të shpenzimeve procedurale të paguaje pranë kësaj gjykate 

shumën prej 20.00€, ndërsa në emër të paushallit gjyqësor shumën prej 30.00€,  derisa për 

Fondin për Kompensimin e Viktimave te Krimit shumën prej 30.00€, në afat te njëjtë me 

gjobën, nën kërcënimin e përmbarimit me dhunë. 

Të dëmtuarit: kompania ... dhe i dëmtuari F.D,  për realizimin e kërkesës pasurore juridike, 

udhëzohen në kontest civil. 

 

A r s y e t i m 

 

 

Prokuroria Themelore në Ferizaj me aktakuzën PP/II.nr.1596-1/17 të datës 28.12.2017 të 

pandehurin, B. G.  nga fshati ..., Komuna Kaçanik, e ka  akuzuar për veprën  penale, 

Keqpërdorimi i besimit nga  neni  342 par. 1  të KPK-së dhe veprën penale,  Sulmi nga neni 

187 par.1 të KPK-së. 

 

Ne bazë të kësaj aktakuze gjykata ka caktuar shqyrtimin fillestar me dt.17.04.2018, me të cilin 

rast i pandehuri e ka pranuar fajësinë për veprën penale,  Sulmi nga neni 187 par.1 të KPK-së, 

ndërsa  nuk e ka pranuar fajësinë për veprën penale, Keqpërdorimi i besimit nga  neni  342 par. 

1  të KPK-së . 

 

Prokurori i shtetit nuk e ka kundërshtuar pranimin e fajësisë nga i pandehuri , për veprën 

penale Sulmi nga neni 187 par.1 të KPK-së, me arsyetimin se i njëjti është bërë konfor nenit 

248 të KPP-së. 

Gjykata ka konstatuar se janë përmbushur kushtet nga neni 248  të KPP-së, pasi që formoi 

bindjen se i pandehuri  e ka kuptuar natyrën dhe pasojat e pranimit të fajësisë, se pranimi i 

fajësisë është  bërë vullnetarisht, se pranimi i fajit mbështetet ne faktet e çështjes qe përmban 

akuza, se akti akuzues nuk përmban asnjë shkelje te qartë ligjore apo gabime teknike. 

 

Nisur nga kjo gjendje e vërtetuar në procedurë gjykata gjeti se në veprimet e të pandehurit,  

manifestohen te gjitha tiparet e veprës penale, Sulmi  nga neni 187 par. 1 të KPK-së, mirëpo 

marrja e vendimit nga ana e gjykatës shtyhet deri në përfundim të procedurës gjyqësore, lidhur 

me shqyrtimin e veprës penale Keqpërdorimi i besimit nga  neni  342 par. 1  të KPK-së . 

 

Ne shqyrtimin gjyqesor te mbajtur me dt. 12.01.2023, prokurori i shtetit nga Prokuroria 

Themelore në Ferizaj Mimoza Syla –Hyseni, mbeti në tërësi pranë aktit akuzues të paraqitur 

me shkrim pranë kësaj gjykate pa ndryshime dhe plotësime, duke I propozuar gjykatës që të 

pandehurin, t’a shpall fajtor për veprat penale për të cilat  akuzohet dhe t’ i shqiptoje sanksion 

penal sipas ligjit.  

 

Përfaqësuesi i të dëmtuarës, kompanisë “...” nuk ka qenë prezent në shqyrtim gjyqësor,ndërsa i 

dëmtuari F.D, në fjalën e tij nuk i bashkangjitet ndjekjes penale, dhe nuk parashtron kërkesë 

 

 I pandehuri B. G, në fjalen e tij në shqyrtimin gjyqësor nuk e ka pranuar plotësisht fajësinë për 

veprën penale Keqpërdorimi i besimit nga  neni  342 par. 1  të KPK-së. Në fjalën e  tij ka 

theksuar se ditën kritike, duke qenë si punëtor sigurimi i kompanisë “...” në vendpunishten e 

“...”  në fshatin ...-Kaçanik, personalisht i kishte mbushur 4  bidonë me naftë, nga makineritë e 

“...” me arsyetimin se, ishte paaralajmeruar nga një person emrin e të cilit nuk e di ,se paga nuk 

do të ketë per muajin në të cilin bëhet fjalë në aktakuzë, prandaj edhe i pandehuri i kishte 

mbushur 4 bidonë të cilët kanë peshuar prej 20-25 litra, si kompenzim për tí mbuluar 

shpenzimet e tij. Në mbrojtjen e tij ka theksuar se këto bidonë me naftë janë marrë nga policia, 

dhe nuk pranon se i njëjti , gjersa ka qenë në detyrë si roje sigurie, të ketë mbush  nga 

makineritë e të dëmtuarës, kompanisë “...” 5 bidonë me naftë.  

 

Gjykata ne shqyrtimin gjyqësor prezantoi provat e propozuara me dëgjimin e dëshmitarëve:  

F.D dhe  G.T., leximin e raportit të zyrtarit policor Y. Sh. të dt.05.08.2017 dhe shiqimin e 

fotografive  të bashkangjitura në shkresat e lëndës.. 

Pas prezantimit të provave dhe vlerësimit të tyre te plotë,  secilën veç e veç dhe të gjitha në 

tërësi, mbrojtjes së të pandehurit si dhe bindjes së lirë të gjykatës, gjykata vërtetoi gjendjen  

faktike si ne dispozitiv. 

 

Dëshmitari F.D, në fjalën e tij në shqyrtimin gjyqësor deklaroi se, ditën kritike gjersa kishte 

qenë me kolegun e tij G.T, të punësuar si mbikqyrës në kompaninë “...”,  kishin shkuar me 

automjet në vendpunishten në fsh....-Kaçanik, ku roje sigurie ka qenë B.G, ku aty kishin gjetur 

5 bidonë me naftë, për të cilët thot se janë mbushur nga dy persona të panjohur të cilët nuk i 

njeh dhe nuk është i interesuar tí njeh, derisa B... ka qenë në vendpunishte por jo afër 

makinerive nga të cilat është nxjerr nafta, dhe nuk e di nëse i njëjti, pra i pandehuri B... i ka pa 

ose jo këta persona. 

 

Nga kjo deklaratë gjykata vërtetoi se në vendpunishten e kompanisë “...” në fsh..., nga ana e 

dëshmitarit janë gjetur 5 bidonë të mbushur me naftë nga mjetet e punës së kësaj kompanie, ku 

i pandehuri ka qenë roje sigurie. Këtij deklarimi të dëshmitarit gjykata i fali besimin meqë, i 

njëjti ka mbështetje, përveç në deklaratën e dëshmitarit G.T dhe në provat materiale si: 

vërtetimin mbi dorëzimin e sendeve të dt.10.08.2017 dhe fotografitë e shkresave të lëndës, ka 

mbështetje edhe në vete deklaratën e të pandehurit, i cili pranoi se kishte mbushur 4 bidonë me 

naftë nga mjetet e punës së “...”, por jo 5 bidonë siq thuhet në aktakuzë.  

 

Derisa deklarimit të dëshmitarit F.D, se ditën kritike kanë qenë dy persona te panjohur duke 

nxjerr naftë kur kishte shkuar në vendin e ngjarjes, gjykata nuk i fali besimin, meqë i njëjti në 

deklaratën e tij të dhënë në Stacionin Policor në Kaçanik, me dt.05.08.2017, kishte treguar se 

ka qenë roja fizike B.G i cili është nxanë duke nxjerr naftë nga makineritë e punës së “...” dhe 

gjatë bisedës me B...-të pandehurin, B... e kishte goditur, dhe këtë veprim sipas dëshmitarit, ... 

e kishte ndëmarrë, pra veprimin e goditjes,  pasi që në vendin e ngjarjes kishin ardh edhe dy 

kushërinj te B...  Prandaj gjykata, duke patur parasysh faktin se kjo deklaratë, ishte dhënë në 

Staconin Policor në Kaçanik në ditën e ndodhjes së rastit, është e kuptueshme që ngjarja ka 

qenë më e freskët për kujtesën e dëshmitarit, por që në këtë rast gjykata ka parasysh edhe vetë 

deklaratën e të pandehurit të dhënë para gjykatës, përmes së cilës i njëjti pranoi se ditën kritike 

kishte mbushur 4 bidonë me naftë ngaa mjetet e punës së “...” për nevojat e tij, por edhe 

vërejtjen e të pandehurit ndaj deklaratës së këtij dëshmitari, duke thënë se kur dëshmitari ka 

ardh në vendpunishte, ai pra i pandehuri ka qenë i vetëm. 

Dëshmitari G.T, në fjalën e tij në shqyrtimin gjyqësor, deklaroi se ditën kritike, duke qenë në 

patrollë si mbykqyrës, bashkë me F.D, kanë shku në vendpunishten në fsh...., ku B.G ka qenë 

roje sigurie,  dhe pasi që ... ka dal me kontrollu nën autostradë, i ka gjetur 5 bidonë me naftë,  

ndërkohë ka ardhur B... pati nje mosmarveshje me F...., dhe për këtë është lajmëruar rasti në 

Polici. 

 

Në pyetjen e prokurores , dëshmitari deklaron se është e vërtetë ajo që e ka thënë në Stacionin 

Policor në Kaçanik, se në vendin e ngjarjes ka vërejtur edhe dy persona të panjohur duke marrë 

naftë, dhe nuk e di nëse ... ka mundur që ti vërejë këta persona. 

 

Nga kjo deklaratë gjykata vërtetoi se, ka qenë kolegu i tij F.D, me te cilin pasi që kishin shkuar 

në vendin e ngjarjes, ky i fundit kishte dal të kontrollojë në vendin e quajtur nën autostradë , 

dhe aty kishte gjetur 5 bidonë të mbushur me naftë, dhe në momentin kur ... i kishte thënë ...t 

që duhet të merren bidonët-kantat , i pandehuri nuk ka pranuar dhe si pasojë edhe  ka filluar 

mosmarrëveshja. 

 

 Dëshmisë së dëshmitarit G.T, gjykata i fali besimin, meqë kjo dëshmi ka mbështetje , përveq  

në dëshminë e dëshmitarit F.D edhe në vërtetimin mbi dorëzimin e sendeve të dt.10.08.2017 

dhe fotografitë e shkresave të lëndës, ka mbështetje edhe në vete deklaratën e të pandehurit, i 

cili pranoi se kishte mbushur 4 bidonë me naftë nga mjetet e punës së “...”, por jo 5 bidonë siq 

thuhet në aktakuzë.  

 

Nga leximi i raportit të oficerit policor Ylber Shehu i dt.05.08.2017  gjykata ka vërtetuar se  

ditën kritike, është lajmëruar Stacioni Policor në Kaçanik, se  në fsh.Nikaj ,  në  vendpunishten 

e kompanisë “...” janë gjetur 8 bidonë të plastikës, prej të cilëve 6 kanë qenë të mbushur me 

naftë , me sasi prej 20-25 litra, dhe kur i dëmtuari F.D, kishte filluar diskutimin me të 

pandehurin si roje sigurie, kishte filluar mosmarrëveshja me tyre , ku si pasoje i pandehuri e 

kishte goditur të dëmtuarin F.D. 

 

Nga vërtetimi mbi dorëzimin e gjësendeve, gjykata vërtetoi se me dt.10.08.2017 zyrtari policor 

N. E. i ka dorëzuar përfaqësuesit të dëmtuarës, N. G, 5 bidonë të mbushur me naftë dhe 4 

bidonë të zbrazët, të cilët janë gjetur në vendpunishten e të dëmtuarës në fsh..., ku roje sigurie 

ka qenë i pandehuri. 

Nga fotografitë e vendit të ngjarjes, gjykata vërtetoi vendin e kryerjes së veprës penale, 

mënyrën e kryerjes së veprës penale , duke hapur kapakun e rezervuarit të naftës së  mjetit të  

punës nga i cili edhe është nxjerr nafta,  bidonët dhe gypi me të cilin është nxjerr nafta. 

 

Gjykata u dha besimin provave të adminstruara sepse me të njëjtat ne mënyrë të qartë dhe 

bindëse është përshkruar koha ,vendi dhe mënyra e kryerjes së veprës penale. 

 

Gjykata vlerësoi posaçërisht edhe mbrojtjen e të pandehurit se i njëjti ditën kritike në vendin 

për të cilin bëhet fjalë në aktakuzë kishte nxjerr naftë nga mjetet e punës së ... dhe kishte 

mbushur vetëm 4 bidone dhe jo 5 sa shënon në aktakuzë,  mirepo të njejtës  gjykata nuk I fali 

besimin , meqë nga të gjitha provat e adminstruara në shqyrtim gjyqësor u vërtetua se në 

vendin e ngjarjes kanë qenë gjithsej 5 bidonë të mbushur me naftë dhe jo vetëm 4 bidonë sa 

pretendon I pandehuri. Prandaj një mbrojtje të tillë,  gjykata nuk I fali besimin duke vleresuar 

se qëllimi I tij është shmangia nga përgjegjesia penale për rastin në fjalë. 

 

 Nisur nga këto fakte te vërtetuara ne procedurë, gjykata vërtetoi se ne veprimet e te 

pandehurit, manifestohen te gjitha tiparet e veprës penale, Keqpërdorimi i besimit nga  neni  

342 par. 1 të KPK-së. 

 

Me rastin e matjes së denimit gjykata i ka patur parasysh të gjitha rrethanat nga neni 74 të 

KPK-së të cilat ndikojnë në zbutjen apo ashpërsimin e dënimit. Si rrethanë lehtësuese për të 

pandehurin, gjykata gjeti faktin se , I pandehuri e ka pranuar fajësinë për veprën penale, Sulmi  

në seancën  e shqyrtimit fillestar, faktin se pas këtij rasti më nuk ka patur ndonjë problem me të 

dëmtuarin F.D,  faktin se I  dëmtuari F.D, nuk I është bashkangjitur ndjekjes penale,  ndërsa 

rrethanë të posaqme rënduese gjykata gjeti se të njejtit, bazuar në evidencën penale, raporti i të 

cilës i eshte bashkangjitur shkresave te lendes,  kanë patur edhe raste  te tjera penale , kryesisht 

për vepra penale te natyres se ndryshme, per  te cilat është shpallur fajtor me vendim të 

plotefuqishem te gjykatës. 

 

Andaj gjykata, për këto arsye, të pandehurin B.G, I akuzuar  për veprën penale Keqpërdorimi i 

besimit nga  neni  342 par. 1 të KPK-së, dhe veprën penale, Sulmi nga neni 187 par.1 të 

KPRK-së, e gjykoi me dënim si në dispozitiv të këtij aktgjykimi, duke  vlerësuar se dënimi i 

caktuar është në proporcion me veprën si dhe sjelljen e te pandehurit, dhe se dënimi i shqiptuar 

është adekuat me intensitetin e rrezikimit te vlerave te mbrojtura, personalitetin e të pandehurit, 

andaj edhe konsideron se ky dënim  do te ndikojë tek i pandehuri dhe personat tjerë që të 

shmangen nga  kryerja e  veprave penale,  dhe të forcojë detyrimin për respektimin e ligjit, dhe 

me këtë edhe  të arrihet në tërësi qëllimi i dënimit,  i paraparë në nenin 41 te KPK-së. 

 

Vendimi për shpenzimet e procedurës është i bazuar në dispozitën e nenit 450 par 2 të KPP-së,  

ndërsa vendimi per taksën në emër të Fondit për Kompensimin e Viktimave të Krimit është 

marrë konfor nenit 39 par.3 nenpar.3.1 te Ligjit për Kompensimin  e Viktimave te Krimit. 

 

Vendimi mbi udhezimin e të demtuarës në contest civil u mor  konfor nenit  463 të KPP-së. 

 

Nga të cekurat e mësipërme u vendos si në dispozitivin e këtij aktgjykimi. 

 

GJYKATA THEMELORE FERIZAJ 

 DEGA KAÇANIK 

P. nr. 7/18 datë 01.02.2023 

 

Sekretarja juridike,                                             Gjyqtarja,   

   Indira Beqa                                                                                                 Zajrete Muhaxheri 

 

KËSHILLA JURIDIKE: Kundër këtij aktgjykimi mundet të ushtrohet ankesë në afat prej 15 

ditësh nga dita e pranimit. Ankesa i drejtohet Gjykatës së Apelit në Prishtinë, përmes kësaj 

Gjykate. 


